
8" SCHEDULE STUDY GROUP, CENTRAL YOUNG MIZO
ASSOCIATION LEH MIZO ZIRLAI PAWL HRUAITUTE
THUTKHAWM MINUTE

A hun : N1 11.12.2025 (Ningani) Chawhnu dar 12:30PM
A hmun : Secretary, MLLDB Room, MINECO

Member kal te:

[. Pu Lalsangpuia, Convener, Study Group

Dr. Zoramdinthara, Member, Study Group

Dr. H. Laldinmawia, Member, Study Group

Prof. Malsawmliana, General Secretary, Central Young Mizo Association.

Pu L. Ramdinliana Renthlei, CEC Member, Central Young Mizo Association.
. Dr. C. Lalremruata, President, Mizo Zirlai Pawl.

. Lalentlinga, Assistant General Secretary, Mizo Zirlai Pawl.

Uaptu — Pu R. Lallianzuala, Chairman, MLDB

Convener, 8" Schedule Study Group-in thutkhawm a kaihruai a. Inkohkhawm chhan

leh 8" Schedule-a Mizo tawng dah tura hmalak tawhna leh hmalak zel dan tur te a sawifiah
hnuin member inhmelhriattirna a nei a, inkawmhona tan a ni.

I. REPORT:
1. MLDRB atangin:
Hruaituin a sawm angin F.C. Lallawmkimi, MLDB Staff hnen atangin MLDB
hmelhriattirna leh 8" Schedule-a hmalakna kal mek leh hmalak zel dan tur
hmachhawp hrang hrangte Powerpoint Presentation hmanga ngaihthlak a ni.

II. SAWIHONA:

I. Dr. H. Laldinmawia, Member, Study Group:

Hruaituin a sawm angin Dr. H. Laldinmawia, Member, Study Group hnen
atangin “Mizo tawng, Mizote tawng’ tih hmangin Powerpoint Presentation ngaihthlak
a ni a. Mizo tawng hi tawng thang mek a nih thu te, khawvel pum huapa Mizo tawng
hmangtu an tam zel zia te, state pakhat Official Language a nih avanga 8" Schedule-
a dah a tulzia te, Mizoram pawna cheng nghet tawhte pawhin nitin an inbiakna atan
Mizo tawng an hman nasatzia leh Google translate-in khawvela tawng 24 an thlan
chhuah zinga Mizo tawng a tel hi lawmawm a tih thu a sawi bawk. Hemi kawnga hma

la tur hian Mizo hnam hrang hrangte inuanauna tha kan neih a tulzia te, NGO hrang
hrangte nena thawhho a tulzia te a tarlang tel bawk.

2. Dr. Zoramdinthara, Member, Study Group:

Hruaitu sawm angin Dr. Zoramdinthara, HoD Mizo Deptt. MZU hnen atangin
8" Schedule chungchanga hmalak tawhnate leh zirchianna hrang hrangte, Schedule
language hian Zohnahthlak tawng dangte a rahbet loh thu te a tarlang a. 8th Schedule-
a Mizo tawng dah tur hian tih tak takna leh tha pui nena beih a tulzia te, Schedule
language-a awm tawhten an hnam nihna an hloh loh zia te, hamthatna an hmuh nasat
zawk thu leh a hrechiang leh a fing apiangin 8" schedule-a awm an duh thu te a tarlang

a, chumi tura kan inlungrual a tulzia a sawi lang bawk. .
Schedule language-a luh a harsatzia te, India rama state zawng zawngin luh an

duh zia te, State hrang hrangten an nawr nasat zia leh a hlawhtlin harzia a tarlan bakah
Mizote chuan bul kan tan chauh thu leh dilna lo thehluh tawhte pawh umzuitu an awm
loh avangin a thara umzui tura awmze neia nawr a tulzia a sawi bawk. Chutiang tur

chuan kan vaia kan umzui a tul thu a tarlang a.

3™ Schedule-a Mizo tawng dah a nih hian eng hnam tan mah harsatna a awm
dawn lo va, UPSC emaw Competitive Exam hrang hrangah mahni chenna ram tawng
ngeia exam a hlutzia te, hamthatna tam tak a awm thu leh kan ram leh hnam kan

humhimna tur kawng pawimawh tak pakhat a nih thu a tarlang bawk.

. Central Young Mizo Association aiawh :

Hruaituin 2 sawm angin Prof. Malsawmliana, General Secretary, CYMA chuan

thu a sawi a. Kum 1996-a CYMA rorelin an rel thluk tawh leh hma an lakna kal mek
a nihzia tarlangin Sawrkar laipui lama hotute hnenah a khat tawka lehkha an thawn
reng thu te, kumin chhung pawha Governor hova India Prime Minister hnena an thlen
thu te, Union Home Minister Amit Shah hnena an thlen thu te a tarlang a. Mizorama
pawl zawng zawngten inlungrual taka beih a tulzia te, Sawrkar laipui hotute dawr tura
2 huhova thawhchhuah a hun tawh thu leh 8" Schedule-a Mizo tawng dah a nih theih
nana hmalakna zawng zawng hi an thlawp tlat thu a tarlang bawk.

Hemi bakah hian Central YMA-in hma an lo lak tawhna hrang hrang te a
tihchianna lehkha (supporting document) pawh pek an inhuam thu a tarlang tel bawk.

" Mizo Zirlai Pawl aiawh :

Hruaituin a sawm angin Dr. C Lalremruata, President, Mizo Zirlai Pawl,
General Headquarters chuan thu a sawi a. Union Home Minister Amit Shah-in March
Ni 15, 2025-a a Aizawl a lokal tuma NGO delegation zingah a tel thu sawiin CYMA
ten 8th Schdule-a Mizo tawng dah an sawi tumin Home Minister hian India ramah
tawng chi 20 aia tam diltu an awm a, ngaihtuahna hman that a ngaih thu a sawi a, hel
bakah hian Joint NGO Delegation-ten April Ni 15, 2025-a Union Home Secretary an
hmuh tuma a lo chhanna pawh Home Minister chhanna ang tho a nih thu a saw1 a.

Pathianin hnamah min din a, mak tak maiin Zofate zingah Lusei tawngin Bible
leh Hlabu kan neih hmasak ber thu te, Pathian thu pawh Lusei tawnga hrilh kan nih
dan te, Pathian malsawmna kan dawn pakhat a nihzia a tarlang bawk. 8" schedule
chungchangah hmalakna-ah hian hman atanga MZP-te chuan an ngaihdan a la ngai
reng thin thu sawiin, Mizorama cheng zawng zawngte hian Mizo an ni tih an la
inpawm loh thu leh Mizo-ah kan inpawm kim hun nghah a tul thu a tarlang.

Chung hunah chuan MZP-te hi 8" Schedule-a Mizo tawng dah tura duh ber tur
leh a nawr nasa ber tur an nih a rin thu a sawi a. Expert committee-te zirchianna hrang
hrang chu lawmawm a tih thu a sawi tel bawk. Hemi kawngah hma la tur hian hruaitu
hmasate thurawn la chung zela an kal a tul thu leh hun reilote an la mamawh thu te,
chumi chhunga inbuatsaihna thui tak a kal theih an beisei thu te a tarlang bawk.

III. TAWPNA:
Thutkhawm uaptu Pu R. Lallianzuala, Chairman, MLDB-in member lo kal te
hnena lawmthu sawina a neih hnuin thutkhawmna tihtawp a ni.

(LALSANGPUIA)

Convendr
*Study group & Secretary, MLDB
Memo No. A. 45011/4/2025-MLDB : Dated Aizawl the 12" December, 2025
Copy to:
1. All members concerned.
2. Chairman, MLDB for information
3. Guard file. F
Convener

4( Study group & S¢cretary, MLDB



